Composicion de textos 14: O MOVEMENTO OBREIRO

Doc.1 Parte do xeneral Pastor sobre o incendio da fabrica Bonaplata (Barcelona, 1835)

“Foi queimada a fabrica de tecidos e fundiciéon de ferro dos sefiores Bonaplata e Cia. As autoridades, cando
se decataron de que intentaban este ataque os amotinados, enviaron toda a forza de que se podia dispor,
co fin de atallar o incendio; mais en van, xa que estaban determinados a facelo, convencidos de que os
teares movidos por maquinas diminuian a producion do traballo manual. Os donos da fabrica, que tifian hai
dias temores deste ataque, tomaron precauciéns cunha garda dos seus propios dependentes, quen
prematuramente fixeron fogo 6s amotinados, cousa que exasperou a estes e aumentou a sua insolencia. A
tropa que tifia que contelos puxose por medio e resultaron da refrega varios mortos e feridos”.

Doc.2 En setembro de 1855, El Eco de la Clase Obrera, publicaba a seguinte peticion as Cortes.
“Sefores deputados das Cortes Constituintes:

Fai anos que a nosa clase vai camifiando cara a ruina. Os salarios minguan. O prezo dos comestibles e das
habitaciéns é cada vez mais alto. As crises industriais sucédense. Temos que (...) mandar ¢ taller as nosas
donas con prexuizo da educacion dos nosos fillos, sacrificar a estes mesmos fillos a un traballo prematuro.
E xa gravisimo o mal, urxe o remedio, e agardamolo de vds. Non pretendemos que ataquedes a liberdade
do individuo, que é sagrada e inviolable; nin que matedes a concorrencia, porque é a vida das artes, nin que
carguedes sobre o Estado a obriga de socorrernos, porque cofiecemos os apuros do Tesouro. Pedimosvos
unicamente o libre exercicio do dereito de ASOCIARNOS.

Hoxe se nos concede so6 para favorecernos nos casos de enfermidade ou de falta de traballo; concédasenos
en diante para opofiernos as desmedidas esixencias dos donos dos talleres, establecer de acordo con eles
tarifas de salarios, procurarnos os artigos de primeira necesidade a baixo prezo, organizar a ensinanza
profesional e fomentar o desenvolvemento da nosa intelixencia, atender a todos os nosos intereses”.

Doc. 3 Neste artigo publicado en setembro de 1872 en A Defensa da Sociedade, advirtese do perigo
que para a orde establecida supon a Asociacién Internacional de Traballadores.

“Proba en verdade que alcanza a reis e pobos, a sacerdotes e profanos, 6 cidadan humilde e 6 elevado
magnate, a relixion, & moral, & propiedade, 6 traballo; & autoridade, a liberdade, & paz publica; & patria, a
familia, & seguridade da persoa; a orde, 6 goberno, a economia politica; e en fin, a todas as entrafias da
vida da humanidade. Tremendo retroceso haberia de sufrir esta se en tal proba saisen vencidos os
principios tutelares da sua existencia e desenvolvemento!

E vencidos sairian se os animos rectos, se os homes cuxos intereses morais e materiais estan ameazados,
se as clases lexitimas cegamente combatidas, non abrises a tempo os ollos para ver e evitar o abismo a
onde empuxan a sociedade enteira esta tempestade de errores (...), poliglota e cosmopolita, que se titula a
Asociacion Internacional’”.

Doc. 4 En marzo de 1917, este Manifesto conxunto da UXT e da CNT propén a folga xeral que seria
definitivamente convocada en agosto.

“O proletariado organizado chegou asi 6 convencemento da necesidade da unificacion das suas forzas en
loita comun contra os acaparadores da explotacion erixida en sistema de goberno. E respondendo a este
convencemento, os representantes da Unién Xeral de Traballadores e os da Confederacién Nacional do
Traballo acordaron por unanimidade: Primeiro: (...) co fin de obrigar as clases dominantes a aqueles
cambios fundamentais de sistema que garantan 6 pobo o minimo das condicions decorosas de vida e de
desenvolvemento das suas actividades emancipadoras, imponse que o proletariado empregue a folga xeral,
sen prazo definitivo de terminacion, como a arma mais poderosa que posuUe para reivindicar os seus
dereitos”.



Na nova sociedade de clases que se configurou paralelamente 6 desenvolvemento do liberalismo, do
capitalismo e da industrializacion, produciuse unha importante conflitividade social. A liberdade econdmica
permitiu 0s propietarios dos medios de producion (fabricas, terras) fixar libremente os salarios e os
arrendamentos. En consecuencia, a burguesia, para incrementar os beneficios, rebaixou os salarios e os
terratenentes subiron os arrendamentos ou contrataron xornaleiros para traballar as terras; e os
traballadores empeoraron ainda mais as condicions laborais e de vida. Nas cidades, a liberdade de
contrataciéon, a mecanizacion do traballo, a prohibiciéon das asociacions de traballadores, a abundancia de
man de obra... provocaron unha diminucién nos soldos dos obreiros. Ademais, a chegada de poboacion as
cidades que iniciaban a industrializacion ocasionou problemas de vivenda e, ante a escaseza, a suba dos
alugueiros (Doc 2: “Os salarios minguan. O prezo dos comestibles e das habitacions é cada vez mais alto”).
Estes escasos ingresos obrigaba a traballar as mulleres e 6s nenos para contribuir entre todos 6
mantemento da familia (Doc. 2: “ Temos que (...) mandar 6 taller as nosas donas con prexuizo da educacion
dos nosos fillos, sacrificar a estes mesmos fillos a un traballo prematuro”), pero as mulleres e ainda mais os
nenos cobraban menos que os varéns, polo que estes moitas veces ou aceptaban unha baixada do seu
salario ou eran despedidos. No campo, as desamortizacions e o novo concepto de propiedade do
liberalismo (individual, libre e plena) empeoraron as condicidons dos campesifios, sobre todo no sur, onde
moitos pasaron a ser xornaleiros e outros sufriron a suba dos arrendamentos rusticos ou emigraron cara as
zonas industriais na procura doutro medio de vida.

Para conseguir sair desa penosa situacion, campesifios e obreiros foron organizandose, a pesares de
que a lexislacion liberal prohibia as asociacions que coartasen a liberdade econdémica (liberdade de
contratacion). As primeiras asociacions de traballadores reivindicaban melloras laborais (aumentos salariais,
reducion de xornada, seguridade no traballo...); pero mais tarde, inspiradas no anarquismo e no socialismo,
defenderon a necesidade de transformar a sociedade.

En Espafa, as primeiras protestas obreiras producironse nas décadas de 1820 e 1830, nos timidos
inicios da industrializacién coa introduciéon das maquinas. Ante a diminucion dos salarios, 0 empeoramento
das condiciéns laborais e a perda de postos de traballo, os obreiros (moitos do sector artesanal) culparon as
maquinas da situacién e promoveron a sua destrucion (Doc. 1: “convencidos de que os teares movidos por
maquinas diminuian a producién do traballo manual’). Estas accions luditas iniciaron en Alcoi e Catalufa,
onde queimaron a fabrica E/ Vapor de Bonaplata (Doc. 1: “Foi queimada a fabrica de tecidos e fundicién de
ferro dos sefiores Bonaplata”), a primeira en introducir a maquina de vapor. As protestas luditas,
esporadicas e pouco planificadas pero de gran violencia e destrucion, eran duramente castigadas polos
empresarios (Doc. 1: “Os donos (...) tomaron precaucions cunha garda (...) quen prematuramente fixeron
fogo 6s amotinados”), as autoridades e as forzas da orde (Doc. 1: “As autoridades (...) enviaron toda a forza
de que se podia dispor’). Nas décadas seguintes houbo actos puntuais, pero de escasa repercusion.

A lexislacion liberal, en defensa da liberdade de mercado, promulgara a disolucién dos gremios e
prohibira a formacion de calquera tipo de asociacion ou medida de presion que atentase contra a liberdade
econdmica. A pesares disto e das duras sancions para quen secundaba as folgas, os traballadores van
recorrer a este medio de loita para conseguir dos patréns melloras salariais, laborais ou a reducion de
xornada. Para que a folga triunfase, debia planificarse, contar co apoio dos traballadores e con medios
econdmicos para atender as necesidades minimas dos folguistas (caixas de resistencia) e presentar
reivindicacions alcanzables. As folgas podian ser parciais (dun sector laboral), xerais (de todos os sectores
dunha zona ou do pais) ou revolucionaria, se as reivindicacion laborais se sumaban as de cambio politico.

Ademais, os traballadores, intentando protexerse e tendo como referencia os gremios, burlaron a
lexislacién e crearon asociacions baixo a aparencia de sociedades benéficas, pero que tamén serviron para
coordinar reivindicacions ou organizar folgas. En 1839, unha lei autorizou a fundacién de sociedades de
socorros mutuos de traballadores que tivesen como obxectivo auxiliarse mutuamente nas desgrazas
(enfermidades, orfandade...) ou reunir as suas achegas co fin de atender necesidades futuras de algun
asociado, pero sen que se puidesen empregar como caixas de resistencia. Na Década Moderada volveron
prohibirse para autorizanse de novo en 1855 (Doc. 2: “Hoxe se nos concede sé para favorecernos nos
casos de enfermidade ou de falta de traballo”). Os traballadores pediron por medios pacificos, entre eles
mediante o envio de cartas 6s deputados (Doc. 2: “Sefiores deputados das Cortes Constituintes”), poder
asociarse (Doc. 2: “Pedimosvos unicamente o libre exercicio do dereito de ASOCIARNQOS”) para defender
os seus intereses fronte 6s patrons (Doc 2: “para opofiernos as desmedidas esixencias dos donos dos
talleres, establecer de acordo con eles tarifas de salarios, procurarnos os artigos de primeira necesidade a
baixo prezo, organizar a ensinanza profesional e fomentar o desenvolvemento da nosa intelixencia, atender
a todos os nosos intereses”). Nestas sociedades de socorros mutuos ou mutualistas, os asociados
aportaban unha cantidade do seu salario para auxiliar a calquera dos mutualistas que estivese en situacién
de extrema necesidade, pero tamén utilizaron eses fondos como caixas de resistencia para que os
traballadores que secundaban unha folga puideses subsistir e manter a loita. Estas sociedades



evolucionaron cara a sindicatos locais e de oficios que paulatinamente foron agrupandose en federacions
locais e logo sindicatos xerais (integraban a todos os oficios dun pais)

Na segunda metade do XIX duas ideoloxias internacionalistas, o anarquismo e o socialismo marxista,
proporcionaron trazos revolucionarios as protestas dos traballadores 6 cuestionar o modelo vixente e propor
a necesidade dunha transformacion radical que abolise a propiedade privada dos medios de producién e
crease unha sociedade igualitaria, xusta e libre na que a propiedade fose colectiva e os beneficios obtidos
co traballo de todos se repartisen segundo as necesidades de cadaquén.

O anarquismo, que tivo en Bakunin e Kropotkin 6s seus principais lideres, tifia como obxectivo a
transformacion revolucionaria e total da sociedade capitalista mediante a abolicién do Estado e de calquera
tipo de autoridade ou poder (relixioso, militar, familiar...) e a supresién da propiedade privada e do dereito de
herdanza co fin de rematar coas diferenzas socioecondmicas. A nova sociedade anarquista, na que reinaria
a liberdade e a solidariedade, estaria organizada en comunas auténomas e autoxestionadas nas que as
decisiéns serian tomadas de forma libre e solidaria entre os seus habitantes, copropietarios dos medios de
producion. Esta transformacion debian protagonizala os traballadores (campesifios e obreiros), e, como os
anarquistas rexeitaban a participacion en politica, o proceso revolucionario debia prepararse a través dos
sindicatos, da educacién, da propaganda... Entre os anarquistas houbo discrepancias tanto sobre a funcion
dos sindicatos (os anarcocomunistas desconfiaban deles) como sobre a lexitimidade do emprego da
violencia (propaganda pola accién, propaganda polos feitos) ou sobre o modo en que se repartirian os bens
na futura sociedade libertaria.

O socialismo marxista, que tivo en Marx e Engels 6s seus idedlogos, defendia que no modo de
producion capitalista as clases antagénicas eran a burguesia (posuidores) e o proletariado (desposuidos) e
que a loita entre elas remataria co triunfo dos traballadores. Para que o proletariado puidese triunfar debia
de ter conciencia de clase (da explotacion a que estaba sometido polo capitalista) e organizarse en
sindicatos e partidos obreiros para alcanzar o poder. Unha vez conquistado o poder, valeriase do Estado
(ditadura do proletariado) para nacionalizar ou colectivizar todos os medios de producion e desposuir de
poder a burguesia. Unha vez lograda a socializacion dos medios de producion, o Estado autodisolveriase
(xa non teria razon de ser) e quedaria establecida a sociedade socialista/comunista na que non haberia
diferenzas de clases.

Anarquistas, socialistas (utopicos e cientificos) e sindicatos de diversos paises fundaron en Londres, en
1864, a Asociacion Internacional de Traballadores (AIT) ou | Internacional coa finalidade de coordinar e
organizar a loita polos dereitos dos traballadores. Na AIT manifestaronse as discrepancias sobre os
métodos a seguir entre anarquistas (Bakunin) e socialistas (Marx), que acabaron coa expulsién dos
anarquistas, que fundaron a sua propia internacional. Os problemas da AIT agravaronse pola persecucion
dos gobernos europeos, que desconfiaban dela, acusandoa de atentar contra a orden, a autoridade... e de
estar detras dos sucesos da Comuna de Paris (1870).

En Espafia, grazas a ampliacion das liberdades tras a Revolucion de 1868, os traballadores puideron
asociarse e a liberdade de prensa favoreceu a difusién dos novos idearios. O anarquismo chegou a Espafa
da man de G. Fanelli e prendeu con rapidez en Andalucia e Cataluna. O socialismo, introducido por P.
Lafargue, atopou seguidores en Madrid. En 1870 fundouse en Barcelona a Federacion Rexional Espafiola
(FRE), organizacion federativa constituida por distintas secciéns obreiras, de maioria anarquista, integrada
na Primeira Internacional. A FRE iniciou unha rapida expansién por toda Espafia, tanto no campo como nos
nucleos industriais, pero tivo maior presenza en Catalufia, Levante e Andalucia. Os enfrontamentos entre
anarquistas e socialistas dentro da Internacional tivo repercusions na FRE, que expulsou 6s socialistas
(estes fundaron a Nova Federacion Madrilefia en 1872). A FRE-AIT suscitou un forte temor, igual que
noutros paises europeos, nos empresarios e politicos liberais (Doc. 3: “vencidos sairian se 0os animos
rectos, se 0s homes cuxos intereses morais e materiais estan ameazados, se as clases lexitimas
cegamente combatidas, non abrises a tempo os ollos para ver e evitar o abismo a onde empuxan a
sociedade enteira esta tempestade de errores (...), poliglota e cosmopolita, que se titula a Asociacion
Internacional’), que acabaron por prohibila en 1874, no goberno de Serrano.

A pesar da prohibicién da FRE, o anarquismo continuou expandindose e actuando, ainda que cunha
grande division interna. Os anarcosindicalistas apostaban pola educacion, a propaganda e o labor sindical.
Os anarcocomunistas confiaban tamén nas acciéns individuais. Entre os medios de propaganda alguns
defendia a propaganda pola accién e practicaron numerosos atentados contra representantes ou intereses
dos poderes establecidos (burguesia, Igrexa, exército, politicos): bomba no Liceu e na procesiéon do Corpus
en Barcelona, asasinato de Canovas, Canalejas, Dato, etc. Estas accions violentas eran respondidas con
forte represion polas forzas da orden e con duras e rapidas represalias, as veces indiscriminadas, polas
autoridades (desterros, cadeas perpetuas, execucions). Producindose unha espiral de violencia (accion —



reaccién) que provocou tensions a finais do século XIX e sobre todo nas primeiras décadas do XX. Tras os
graves sucesos da Semana Traxica de Barcelona (1909), fundouse a Confederacion Nacional do Traballo
(1910), sindicato anarquista que defendera a folga xeral revolucionaria como tactica esencial para a
emancipacion da clase traballadora. A CNT tivo unha grande expansién e converteuse no principal sindicato
nas décadas iniciais do s.XX, con lideres tan salientables como Angel Pestafia ou Salvador Segui. Pero na
ditadura de Primo de Rivera, a CNT foi clausurada e os anarquistas pasaron a clandestinidade. Nestas
circunstancias, os mais extremistas fundaron, en 1927, a Federacién Anarquista Ibérica (FAI).

No nacemento das organizacions socialistas (marxistas) destacou o tipografo ferrolan Pablo Iglesias,
quen con outros socialistas fundou clandestinamente en Madrid o Partido Socialista Obreiro Espanol
(PSOE), en 1879 (o terceiro desta ideoloxia en crearse en Europa). Os socialistas, para difundir o seu
ideario e gafar simpatizantes contaban co xornal E/ Socialista, fundado en 1886. Tras a promulgacion da Lei
de Asociacions (1887), celebraron un congreso en Barcelona e crearon un sindicato, a Union Xeral de
Traballadores (UXT), en 1888. Tanto o PSOE como a UXT, representados por Pablo Iglesias, contribuiron a
fundacion da |l Internacional (Paris, 1889), nova organizacién socialista internacional, en substitucion da
desaparecida AIT, que debia acordar as medidas a seguir para que o proletariado alcanzase o poder e que
declarou o Primeiro de Maio como dia do traballador e centrou as reivindicaciéns na xornada de oito horas.
O socialismo implantouse en Madrid, Asturias e Biscaia e, en menor medida en Cataluna e Andalucia. A
partir de 1890, o PSOE presentou candidatos as eleccidons municipais e xerais e, en 1910, a alianza
electoral de republicanos e socialistas permitiu que Pablo Iglesias obtivese a acta como deputado,
converténdose no primeiro representante obreiro nas Cortes.

A Il Internacional tamén tivo problemas. Dentro do socialismo abrironse distintas tendencias, entre elas
a revisionista de Bernstein, que cuestionaba certos postulados de Marx (rexeitaba a necesidade de
implantar a ditadura do proletariado e defendia que a democracia debe alcanzarse por medios
democraticos). Pero non foron estas discrepancias as que debilitaron a Internacional senén o estoupido da
Primeira Guerra Mundial e da Revolucién Rusa. En 1919, Lenin fundou a Il Internacional ou Komintern e no
socialismo europeo abriuse un debate sobre a conveniencia de seguir o modelo soviético. En Espafa, os
partidarios de seguilo fundaron o Partido Comunista de Espana (1921), integrado na Il Internacional.

Desde os ultimos anos do século XIX, o sistema da Restauracion estaba en crise (politica, militar,
econdmica, social...). O malestar social fixose evidente tanto no campo como nas cidades. A situacion
desesperada do campesifiado, sobre todo dos xornaleiros andaluces, provocou revoltas, queima de colleitas
e ocupacions de terras, moitas veces incitadas polos anarquistas e sempre reprimidas con extrema dureza
pola Garda Civil. O proletariado urbano tamén vivia momentos dificiles que ocasionaron a convocatoria de
folgas, especialmente intensas en Barcelona. En 1909 a Semana Traxica, iniciada como un motin popular
contra o recrutamento e marcha dos soldados & guerra do norte de Africa tornou en barricadas e actos
violentos (decenas de mortos, centos de feridos, edificios incendiados) que foron respondidos cunha
durisima e indiscriminada represion, sobre todo contra os anarquistas (miles de procesados, penas de
desterro, cadeas perpetuas e execuciéns, entre elas a de Ferrer Guardia, un recofecido pedagogo
anarquista que nada tivo que ver nos feitos). En 1917, a escaseza e a suba disparada dos prezos, como
consecuencia do aumento das exportacions 6s paises belixerantes europeos inmersos na Gran Guerra,
acentuou o malestar dos obreiros. Desde decembro de 1916, a UXT e a CNT convocaron folgas contra a
carestia da vida e esixindo 6 goberno medidas para solucionar a escaseza de alimentos e a suba dos
prezos. A intransixencia do Goberno, a pesar do seguimento maioritario das folgas, motivou que a UXT
convocase unha folga xeral revolucionaria, a que se sumou a CNT (Doc. 4: “os representantes da Union
Xeral de Traballadores e os da Confederacion Nacional do Traballo acordaron”), para agosto de 1917. A
folga xeral tifia caracter indefinido (Doc. 4: “ imponse que o proletariado empregue a folga xeral, sen prazo
definitivo de terminacién como a arma mais poderosa que posue para reivindicar os seus dereitos ”) e esixia
cambios que mellorasen as condicions de vida dos desfavorecidos (Doc. 4: “co fin de obrigar as clases
dominantes a aqueles cambios fundamentais de sistema que garantan 6 pobo o minimo das condiciéns
decorosas de vida e de desenvolvemento das suas actividades emancipadoras”). A folga tivo un seguimento
maioritario entre o proletariado das cidades industriais, pero o Goberno, unha vez mais, exerceu unha forte
represion sobre os participantes e sobre os simpatizantes do socialismo e do anarquismo.

A pesares das dificultades, a presiéon do movemento obreiro foi conseguindo que o Estado liberal
aprobase leis de caracter laboral: regulacion do traballo infantil, de accidentes de traballo, de xornada
laboral de oito horas (1919)... e crease organismos de caracter social, como o Instituto Nacional de
Prevision, orixe moi incipiente da seguridade social. Pero outras moitas reivindicacién quedaron por
conseguir e os sindicatos tiveron e tefien que seguir loitando por elas.



